აჟარის (ზემო აფხაზეთის) მუნიციპალიტეტის საკრებულოს

დადგენილება №26
2011 წლის 2 სექტემბერი
ქ. თბილისი

,,აჟარის (ზემო აფხაზეთის) მუნიციპალიტეტის 2011 წლის ადგილობრივი ბიუჯეტიდან სოციალური დახმარების გაცემის წესის დამტკიცების შესახებ“ აჟარის (ზემო აფხაზეთის) მუნიციპალიტეტის საკრებულოს 3 ივნისის №24 დადგენილებაში ცვლილების შეტანის თაობაზე

საქართველოს კანონის ,,ნორმატიული აქტების შესახებ“ მე-20 მუხლის შესაბამისად, 

 მუხლი 1

,,აჟარის (ზემო აფხაზეთის) მუნიციპალიტეტის 2011 წლის ადგილობრივი ბიუჯეტიდან სოციალური დახმარების გაცემის წესის დამტკიცების შესახებ“ აჟარის (ზემო აფხაზეთის) მუნიციპალიტეტის საკრებულოს 3 ივნისის №24 დადგენილებაში (სსმ, 09.06.2011) შეტანილ იქნეს შემდეგი ცვლილება და დადგენილებით დამტკიცებული წესის 92 მუხლი ჩამოყალიბდეს შემდეგი რედაქციით:
,,მუხლი 92. დევნილი პირველკლასელი ბავშვებისათვის სასკოლო ჩანთებით დახმარება

1. ერთჯერად დაფინანსებას მიიღებენ იძულებით გადაადგილებული ოჯახები, რომლებიც რეგისტრირებულნი არიან აჟარის (ზემო აფხაზეთის) მუნიციპალიტეტში და ჰყავთ პირველკლასელი ბავშვები.

2. დახმარება გაეწევათ თითოეულს 35 ლარის ღირებულების სასკოლო ჩანთებით, კომისიის მიერ მოძიებული მონაცემების შესაბამისად“.
 მუხლი 2

ეს დადგენილება ძალაშია გამოქვეყნებისთანავე.

საკრებულოს თავმჯდომარე

ს. გურჩიანი

